Tshi tshissenitamek"
Anitshenat Premiéres Nations Nutashkuan, Essipit mak Mashteuiatsh

MASHINAIKAN KA NISHTUTATINANUT
Eshi-minupaniuet anite ka natapishtatinanut

ESSIPIT 2012-04-04 : Miam ka issishuenanut nana ute uashtessiu-pishim" 2012, Regroupement
Petapan, Uepishtikueiau mak Ataua tshishe-utshimauat eukuannu kau ushkat niatapishtatiht
katshi nana ute nakaikanit e natapishtatinanut shiship-pishim" 2012.

Miam ka ishi-nishtutatinanut, ute anutshish nana 31 uinashku-pishim" eukuan tshashtapan ushkat
kau e natshishkatinanut, kie mitshet ishi-minupanikut ka ishi-natashtakannit. Tshi
tshissitutenuatshe kau ka natapishtatinanut nana, 21 uashtessiu-pishim" 2011, Ataua tshishe-
utshimau minu-uitamupan tshe nakauat nikan ka tanit e natapishtatinanut tuiet nenu 31 uinashku-
pishim“ 2012 eka tshekuan ut tshi minupaniuet. Ka natapishtatint nishtutatuat tshi ui
nishtutatishuht nenua iashi-uauitakannit anite e tipanakanit 3, 4, 6 mak 13 anite Mashinaikan ka
nishtutatinanut (EPOG), e uauitakanit tshe ishi-pimutenanut, tshe ishi-takuaitshenanut assia, e
uitshi-atussemitunanut e takuaimatakanit assi, eshi-takuak atamit assit mak uashkat kie anite e
pakassunanut. Anu nenua atusseshtamupanat e tipanakanit ne Mashinaikan ka nishtutatinanut
3 mak 4 ka itashteniti. E nishtuht nikan e taht e natapishtatiht tshika natapishtueuat anutshish
utshimamuau tshe ashuapamaht tshi tshiuenaminiti aimunnu ek" patush tshe shaputuepanit e
natapishtatinanut.

Tshika pamipananu tshi uauitakanit

Regroupement Petapan uitam" umenu anutshish tshe tshishe-Minashtakannit, nikan e tat e
natapishtatinanut, Ka aimit Sylvain Ross, tshika natshishkueu innu-utshimaua kie ukaumaua e
nishtunit ka taniti anite Premiéres Nations, tshi uauitamuat eshpannit anite ka natapishtatinanut.
Ek" tshe takuannit uinuau tshi uauitamuatau utinnimuaua tan eshpannit anite ka
natapishtatinanut. Uipat tshika uitamakunau eshpish tshishtuakaniti kie tanite tshe
natshishkatinanut.

